
MEMÒRIA

  Er Institut d'Estudis Aranesi-Acadèmia aranesa dera lengua occitana siguec creat pera Generalitat
de Catalonha d’acòrd damb eth Conselh Generau d’Aran en gèr de 2014.

  Eth  regim  d'oficialitat  d'aguesta  lengua  en  Catalonha  ei  desvolopat  pera  Lei  35/2010,  d'1
d'octobre, der occitan,aranés en Aran, era quau prevé er establiment d'ua autoritat academica entara
lengua. En aguest sentit, er article 4.3 dispòse qu'er  Institut d'Estudis Aranesi-Acadèmia aranesa
dera lengua occitana a d'èster independent des administracions publiques, a d'assolir pleament eth
caractèr  academic  que  li  correspon  e  a  d'auer  era  autoritat  lingüistica  entà  fixar  es
convencionalismes d'emplec der aranés d'acòrd damb era consideracion de varietat lingüistica deth
tronc occitan comun. Atau madeish, a d'auer era autoritat entar assessorament que, en matèria de
lengua, li sigue sollicitat.

D’acòrd, damb eth Decrèt 12/2014, s’otòrgue ar Institut d’Estudis Aranesi eth caractèr d’Acadèmia
e ei ua corporación de dret public independenta des administracions publiques. Era Lei 1/2015
de 5 de hereuèr deth Regim especiau d'Aran, en article 46 reitère que “er Institut d'Estudis Aranesi -
Acadèmia  Aranesa  dera  Lengua  Occitana ei  ua  corporacion  de  dret  public  independenta  des
administracions publiques, de caractèr academic e damb personalitat juridica pròpria”. 

Er objecte  der Institut  d’Estudis  Aranesi  ei  era  nauta investigacion e er estudi  der  aranés,  e er
establiment des critèris de normativa d’acòrd damb es principis dera  Gramatica occitana de Loís
Alibèrt e es Normes ortogràfiques der aranés, com a part integranta der espaci lingüistic e culturau
occitan. Era Acadèmia aranesa dera lengua occitana a de collaborar, de conformitat damb aguesti
madeishi principis, damb entitats academiques de recerca o culturaus reconeishudes pes institucions
publiques der espaci occitan en establiment dera normativa lingüística de referència entath conjunt
dera lengua occitana.

Com  a  autoritat  lingüística,  er  Institut  d’Estudis  Aranesi  ei  era  maxima  institucion  encargada
d’establir e actualitzar era normativa lingüistica der aranés. Era  Acadèmia aranesa dera lengua
occitana ei era autoritat entar assessorament que, en matèria de lengua occitana, aranés a l’Aran, li
sigue sollicitat pes administracion publiques  e es organismes que en depenen, e tanben pes centres
d’ensenhament públics e privats e pes mieis de comunicacion de titularitat publica, d’acòrd damb er
article 4 dera Lei 35/2010, d’1 d’octobre, der occitan, aranés en Aran.

Ath costat des objectius de reconèisher, estudiar, protegir e promòir er occitan, en toti es encastres e
sectors, era Lei prevé era volontat de collaborar en emparament dera unitat dera lengua occitana.

Per aguest  motiu se prenen coma referéncia  entara sua accion es principis  dera norma de Loís
Alibèrt exposats ena  Gramatica occitana, publicada en Catalonha eth 1935,  que son tanben era
basa des  Normes ortografiques der aranés,  aprovades pera Generalitat de Catalonha eth 1983 e
posteriorment actualizades e aprovades peth Conselh Generau d'Aran eth 5 d'octobre de 1999.



MEMÒRIA  2019

Era sedença administrativa der IEA-AALO, plaçada en Avenguda Garona 17 de Vielha, ei eth lòc de
referéncia basica. Eth sòn emplec ei destinat a:
1.- Facilitar es amassades de trebalh des diuèrses comissions e des organs de govèrn dera Acadèmia.
2.-  Èi  centre d'informacion entara poblacion en generau.  Ei eth lòc des deth que se promò era
autoritat lingüistica que se li a otorgat ara Acadèmia.
3.- Ei lòc de documentacion des deth que poder accedir as òbres e documents basics de consulta en
trebalh lingüistic. Aguest centre de documentación servís, fondamentaument, entàs Membres dera
Acadèmia,  mès  tanben  ei  dubèrt  as  estudiosi  en  generau.  Pendent  er  an  2019  eth  centre  de
documentacion s'a dotat  d'ua milhora informatica,  damb era adquisicion d’un ordenador,  avient
entàs foncions de consulta, d'archiu, d'ordenacion e d'investigacion. S’an aquerit dues tablets entà
hèr recerca en toponimia e diuèrs materiau d’oficina. S’an adquirit òbres (libres)  relacionades damb
er estudi dera lengua occitana entà completar era basa bibliografica dera Acadèmia. S’a adecentat e
dat un nivèu ara façada dera institucion.

4.- Ei aula d'estudi e de difusion en corsi e conferéncies des qüestions vinculades ath trebalh dera
Acadèmia.  Pendent  er  an  2019  s'an  realizat  diuèrses  amassades  damb  grops  de  trabalh,  de
collaboradors,… S’an hèt  Presentacions  diuèrses  des  publicacions,  subertot  deth Diccionari  der
aranés. S’a convidat a diuèrses estructures dera Val d’Aran, escòles, administracions, associacions a
apropar-se  ara  Acadèmia,  se  les  a  presentat  eth  Diccionari  e  es  autes  produccions  e  se  les  a
obsequiat damb es diuèrses produccions.

   S’a anat milhorant era sedença, damb es servicis e infraestructura de besonh entà poder complir es
objectius que s'an senhalat. 
   Tanben s’a complementat eth besonh d'auer ua preséncia activa enes hilats sociaus e ua imatge
corporativa adequada. 



   Eth desvolopament deth trabalh que li ei pròpri, era definicion lingüistica e era investigacion, son
en centre dera sua accion.

  Ua sedença, damb ua dotacion basica d'atencion ciutadana e de documentacion ei fondamentau
entà  dar  ara  Acadèmia  eth  posicionament  sociau  de  besonh.  S’a  milhorat  era  infraestructura  e
imatge dera sedença e s’an aquerit es òbres escrites de besonh entà completar adequadament eth
centre de documentacion
 
   Era normalizacion sociau dera existéncia dera Acadèmia ei un des sòns eishi de trabalh. Ena basa
de tot aguest desvolopament i a era estructuracion dera elaboracion d'un diccionari de concèptes en
aranés (que pendent 2018 s’acabèc eth sòn brolhon e que s’a publicat en 2019), de vocabularis
tematics especializats, d'ua gramatica basica der occitan estandard (publicat tanben en 2019), der
estudi dera toponimia, dera milhora dera gramatica der aranés (a publicar en 2020), deth recuelh
dera literatura orau, elaboracion deth corpus textuau... Toti aguesti encastres de trabalh s’an realizat
o s’an continuat trebalhant pendent er an 2018  e son en procés

      Concretament, en 2019:

  1.- S’a consolidat era sedença administrativa der IEA-AALO: S’an realizat contractes des servicis
administratius entà milhorar era atencion as ciutadans, organizacion administrativa dera Acadèmia,
manteniment dera sua estructura, seguiment des programes e actuacions dera Acadèmia, dotacion de
panèu identificatiu ena façada... 

  2.- S’a completat era infraestructura: Er an 2016 permetec era dotacion d'un ordenador adequat
entara consulta documentau. Pendent eth 2017 se facilitèc era dotacion d'ordenadors auxiliars, mès
simples,  que permetien eth trabalh des membres  enes  amassades.   Ena dinamica pròpria  e  ena
intèrna der IEA-AALO se realizen diuèrses amasades publiques e de trabalh. Es amassades entre es
membres  seguissen  ua  periodicitat  practicament  setmanau.  En  2018 se  dotèc  era  Acadèmia  de
servicis d’enregistrament entà garantir ua seguretat e s’aqueric un nau ordenador, de besonh entàs
trabalhs pròpris. En 2019 s’a completat damb un aute ordenador e dues tablets de besonh entara
recerca en toponimia.

   3.- Completar era basa de documentacion: er an 2016 permetec er inici d'ua bibliotèca basica,
damb era adquisicion de quauqu'un d'aqueri libres e documents que son de besonh entà ua complèta
consulta lingüistica en occitan. Ena volontat  d'encaminar er  Institut  d'Estudis aranesi-Acadèmia
aranesa dera lengua occitana entà èster un centre de referéncia entar estudi dera lengua occitana,
en 2017, 2018 e 2019 s’a completat  era adquisicion d'aqueres òbres de tot  er  espaci lingüistic,
importantes entara consulta e presa de decisions.

  4.- Articulacion e milhora dera difusion e preséncia publica der IEA-AALO. S’a hèt difusion der
IEA-AALO entre es institucions catalanes e europèes ena finalitat de consolidar era institucion. S’a
elaborat difusions concrètes d’actes, hèt per professionaus. S’a completat era articulacion e milhora
dera imatge institucional e dera difusion enes hilats sociaus. S’a hèt ua adequacion dera web, s’a
trabalhat er accés a facebook, twiter,... Ei era forma de hèr presenta sociaument ua institucion coma
era Acadèmia aranesa dera lengua occitana. Pendent eth 2016 s'inicèc aguest procés en tot auer-se
artenhut uns resultats fòrça complèts, presencia en twiter, en facebook,... mès de 35.000 consultes
d'alavetz ençà,… 2017, 2018 e 2019 an estat ua consolidacion en aguest encastre. Entà completar
era difusion dera imatge dera Acadèmia auem publicat ua agenda de 2019, de distribucion limitada,
damb motius referits ar occitan e ara Acadèmia. En 2019 auem mantengut es iniciatives enes hilats
sociaus e auem publicat era agenda de 2020
   S’an hèt es gessudes possibles entà hèr presenta era Acadèmia en panorama des Acadèmies deth
nòste contèxte. Se en 2016 se he'c era presentacion e manteniment de contacte damb er Institut



d'Estudis  Catalans,  e  era  Esukaltzaindia,  eth  2017  siguec  er  an  deth  contacte  damb  era  Real
Academia Española e  damb era Academia Valenciana de la llengua.  Eth besonh d'ua preséncia
amplia dera Acadèmia en 2017 se veiguec  consolidat pera preséncia en Seminaris (CELROM),
Collòquis  (Collòqui  internacional  de  Terminologia  de  Rabat),  entrèga  de  prèmis,  conferéncies
(Trobada  de  Felibres  en  París,  conferéncia  en  Nimes,  en  Barcelona,...),  debats,...  En  2018  se
continuèc damb aguesta  dinamica: Debat USTEC, Pyrenades,  Seccion de Lengua deth Collègi
d’avocats  de Catalonha… Era  preséncia  dera  Acadèmia  coma referent  lingüistic  der  occitan  ei
encaminada e calerà consolidar e incrementar aguestes intervencions e participacions. A mès eth
contacte estret damb diuèrsi departaments e estructures dera Generalitat s'a incrementat e ei en via
de milhorar e de hèr-se mès gran.  S'a participat enes amassades deth Conselh Interacadèmic de
Catalonha, relacions damb es Universitats, … En 2019 s’a continuat damb aguesta dinamica e en
destacam basicament ena Participacion damb eth Departament d’Educacion dera Generalitat entà
posar er ensenhament der occitan on-line entà toti es estudiants de Catalona, diuèrses conferéncies a
collectius  interessats  (estudiants,  centres  d’estudi…)  e  subertot  era  participacion  enes  Jornades
d’Onomastica Hispanica organizada pera Acadèmia Valenciana dera Lengua e era Presentacion en
Barcelona,  en  Institut  d’eEtudis  Catalans  des  produccions  dera  Acadèmia  aranesa  dera  lengua
occitana. Cau destacar tanben era grana Presentacion deth Diccionari e deth Nomenclator hèta en
Hotèl Tuca eth dia 27 de deseme de 2019 damb era participacion deth Conselhèr dera Generalitat
Damià Calvet e deth Conselhèr Amador Marqués deth Conselh Generau d’Aran; i èren presents eth
secretari generau deth departament de Territòri e sostenibilitat, eth Director generau de Montanha,
eth Director der Institut Cartografic e Geologic de Catalonha,… Ues setmanes abans en barcelona
s’auie participat ena presentacion deth Nomenclator en Institut Cartografic e Geologic de Catlonha
amassa damb era Directora Generau de Politica Luingüistica, Sra Franquessa e eth Director der
ICGC Sr. Masso.
Er an 2019 a estat er an Robèrt Lafont declarat atau pera Generalitat de Catalonha (Departament de
Cultura). Des dera Acadèmia auet hèt present aguest an en quauqu’ua des nòstes publicacions coma
un Triptic sus Robèrt Lafont e quauqua postal damb frases sues. Auem participat en actes convidats
pera Generalitat (Direccion Generau de Politica Lingüistica), coma conferéncies de Jèp de Montoya
sus Mossen Condò o era Clausura der an en Palai dera Generalitat amassa damb era Conselhèra de
Cultura e era Directora Generau de Politica Lingüistica eth dia 4 de deseme.

 

   5.- E coma darrèra, era que correspon as finalitats mès pròpries der IEA-AALO: er exercici der
estudi e dera autoritat lingüistica. Actuaument er IEA-AALO està trebalhant en diuèrsi encastres.
En aguesta línia auem realizat  e publicat quate importantes òbres era Gramatica der estandard dera
Lengua Occitana, eth vocabulari ortografic der estandard der occitan, eth Nomenclator dera Val
d’Aran  damb  3450  toponims  (en  collaboracion  damb  er  Institut  Cartografic  e  Geologic  de
Catalonha) e eth Diccionari der aranés a mès de quauque auta petita publicacion que presentam mès
endeuant. De destacar tanben era reproduccion facsimil dera Gramatica occitana de Loís Alibèrt
(1èr volum). 

Volem destacar tanben era continuacion satisfactòria d’ua publicacion mensuau, en format digital
ena plana Web dera Acadèmia, de traduccions de granes òbres dera literatura internacionau. Ei eth
producte deth trabalh de traduccion que hè eth Sr. Antòni Nogues. Era prumera òbra, publicada er 1
de gèr de 2019, ei era prumèra part  d’Anna Karenina. Auem continuat damb diuèrses òbres en tot
compli  damb  eth  compromís  de  publicar  ua  òbra  eth  prumèr  dia  de  cada  més  (Hamlet,  Es
Miserables, Era Divina Comèdia...)



MEMÒRIA DE PUBLICACIONS:

1.- Gramatica der occitan estandard

2.- Nomenclator dera Val d’Aran en collaboracion damb er Institut Cartografic e 
Geologic de Catalonha

3.- Postals damb motius dera Literatura Occitana. N’auem hèt 25. En reproduïm ua 
coma exemple, e era part dera contra que reflèxe es collaboradors dera Acadèmia.



4.- Triptic sus Robert Lafont. Reproduïm era portada e era contraportada. 

Ei ena celebracion dera an Robèrt Lafont-2019.

5.- Publicacions digitau mensuau d’òbres dera Literatura internacionau ena colleccion
Antòni Nogués. Eth prumèr dia de cada mes se penge un libre ena plana web dera 
Acadèmia. S’an publicat dotze libres dera colleccions que se pòden consultar en 
http://www.institutestudisaranesi.cat/colleccion-antoni-nogues/ 

http://www.institutestudisaranesi.cat/colleccion-antoni-nogues/


6.- Diccionari der aranés

7.- Agenda der aranés

8.- Era Metamorfòsi de Kafka, en aranés. Tà distribuir tà Sant Jòrdi 2020



9.- Facsimil Gramatica Alibert

10.- Vocabulari ortografic der estandard der occitan

11.- Triptic sus Alibèrt e Catalonha



FOTOS D’ACTIVITATS DESTACADES

1.- Presentacion en Barcelona en Institut d’Estudis Catalans des activitats der Institut d’Estudis 
Aranesi-Acadèmia aranesa dera lengua occitana eth dia 5 de Juriòl de 2019. Era actvitat se realizèc 
damb normalitat. Hi sigueren presents es Membres der IEA-AALO, quauqui Membres deth IEC e 
era Presentacion siguec presidida peth President der Institut d’Estudis Catalans Sr. Joandomenec 
Ros. A continaucion auem quauques fòtos der acte, era targeta d’invitacion (que conten eth logo 
dera Generalitat) e se pòt consultar er enregistrament der acte en https://www.youtube.com/watch?
v=U4_rcNHt42M&feature=youtu.be 

               

 
 Taula de presentacion ena Sala Prat de la Riba deth IEC

https://www.youtube.com/watch?v=U4_rcNHt42M&feature=youtu.be
https://www.youtube.com/watch?v=U4_rcNHt42M&feature=youtu.be


               Imatge deth Public ena Sala Prat de la Riba deth IEC eth dia 5 de Juriòl de 2019

Es Membres der IEA-AALO damb eth President der IEC e era Directora Generau de Politica 
Lingüistica ens dependecies deth IEC eth dia 5 de Juriòl de 2019



2.- Dia 6 de Juriòl de 2019: Amassada ena Sala Puig i Cadafalch deth Plen der Institut d’Estudis 
Aranesi-Acadèmia aranesa dera lengua occitana. Entre d’autes qüestions ath long dera amassada 
s’aprovèc eth Vocabulari ortografic der occitan estandard. A continuacion s’oferissen quauques 
fotografies:

 

Amassada deth Plen der IEA-AALO ena Sala Puig i Cadafalch

Es Membres der IEA-AALO en Claustre deth IEC eth dia 6 de Juriòl de 2019



Amassada der IEA-AALO ena Sala Puig i Cadafalch deth IEC eth 6 de juriòl de 2019

Es Membres deth IEA-AALO ena session de Plen deth dia 6 de juriòl de 2019



3.-  Presentacion  en  Hotèl  Tuca  de  Betren  deth  Diccionari  der  aranés  e  deth
Nomenclator dera Val d’Aran.



4.- Clausura der An Robert Lafont en Palai dera Generalitat eth 4 de deseme.



5.- Presentacion deth Nomenclator dera Val d’Aran en ICGC de Catalonha eth 5 de
deseme  de  2019.  Participen  era  Directora  Generau  de  Politica  Lingüistica,  eth
Director der ICGC e eth President dera Acadèmia.

CRONOLOGIA DES ACTUACIONS DE 2019

2-1-2019 Claudi Arimany visite era Acadèmia
2-1-2019 Presentacion des produccions de 2018 ath Sindic d’Aran e ara Conselhèra Anna 

Diaz.
15-1-2019 Presentacion a professorat der IES des naues publicacions, ena Acadèmia
16-1-2019 Assisténcia ara presentacion de Dictades en Linha en Arts Santa Monica 

Barcelona
17-1-2019 Participacion en Amassada en departament d’educacion entà organizar un cors 

optatiu entà estudiants de Bachilherat ena IOC
27-1-2019 Conferéncia ena Universitat d’Iuèrn sus era Lengua d’Aran
28-1-2019 Entrevista Camille Marvin estudianta Sorbona París
29-1-2019 Entrevista Laura Borràs, Conselhèra Cultura Generalitat 
5-2-2019 Archiu Istotic de Sitges. Consulta deth Manoscrit dera Gramatica d’Alibèrt
5-2-2019 Entrevista damb Laura Borràs Conselhèra de Cultura
7-2-2019 Distribucion de 700 libres enes escòles dera Val d’Aran
15-2-2019 Amassada damb era Diputada Anna Geli



15-2-2019 Assistir ara presentacion de Els últims paisatges
17-2-2019 Participar ena Manifestacion de Tolosa convocada peth CREO en defensa der 

ensenhament enes Collèges e Licees
11-3-2019 Visita ara Acadèmia dera Conselhèra de Justícia, Sra. Ester Capella.
19-3-2019 Participacionn en Conselh de Politica Lingüistica per part de Jèp de Montoya
22-3-2019 Participacion ena Presentacion deth Bust de Mossen Condò en Montcorbau
26-3-2019 Conferéncia en Hotel Vilagaròs a un Institut de Blanes (3er ESO)
27-3-2019 Postals sus frases significatives dera literatura occitana.
29-3-2019 Amassada dera Seccion arananesa dera Acadèmia. Aprobacion deth procés deth 

Diccionari e dera Gramatica aranesa. Aprobacion deth Nomenclator.
30-3-2019 Participar ena presentacion de «ANTES DE OLVIDAR», istòria dera guèrra 

civiu ena Val d’Aran
1-4-2019 Participacion de JL Sans e Rosa Salgueiro ena amassada convocada pera 

Direccion Generau de Politica Lingüistica entar An Lafont
1-4-2019 Ròsa Salgueiro s’entreviste damb Maria Angels Massip ena UB, entath 

programa Scripta.
9-4-2019 Arribe respòsta UE sus Peticion
16-4-2019 Participacion ena Presentacion de Tintin Es Jòies dera Castafiòre en aranés en 

Pyrenmusèum de Salardú
17-4-2019 Signatura de Convèni damb Baqueira Beret
18-4-2019 Conferéncia a alumnes der Estudi de Mazères
20-4-2019 Conferéncia ena Academie Julian Sacaze, Jusèp Loís Sans e Jèp de 

Montoya
7-5-2019 Entrevista damb  Dr. Roland Brandtjen Catedratic dera Universitat de 

Berlin
7-5-2019 Conferéncia a alumnes de tercèr d’ESO der Institut de Maçanet de la 

Selva
9 e 10 abriu 
2019

Participacion ena Jornada d’Onomastica Hispànica convocada pera 
Acadèmia Valenciana de la Llengua, en Valéncia. Assistissen Jusèp Loís 
Sans e Jèp de Montoya

30 mai 2019 Participacion en debat sus Mossen Condò en AranTV
4-6-2019 Conferéncia de Presentacion dera Acadèmia ath cors d’integracion des 

immigrants dera Val d’Aran
17-6-2019 Hèsta d’Aran. Assisténcia de quate membres
17-6-2019 Conferéncia sus Mossen Condò e era Musica per part de Tònho Castet 

en Montcorbau
18-6-2019 Presa de possession coma Conselhères deth Conselh Generau d’Aran 

d’Angelina Cases e Ròsa Salgueiro
27-6-2019 Assisténcia ara inauguracion dera exposicion «Era Harga aranesa», dera 

Fondacion deth Musèu
1-2-3 Juriòl 
2017

Atencion e acompanhament a Hassan Akioud, membre dera Acadèmia 
dera lengua amaziga deth Marròc (Institut Royal de la Culture Amazighe
(IRCAM)

5-7-2019 Presentacion en IEC deth trabalh dera Acadèmia
6-7-2019 Plen dera Acadèmia en IEC- Amassada des Seccions en IEC
28-7-2019 26au Corsa Aran per sa lengua. Participacion de diuèrsi membres dera 

Acadèmia.
1-8-2019 Conselh Permanent-Amassada
4-8-2019 32au Trobada occitanocatalana en Pòrt de Salau. Participacion de Jusèp 

Loís Sans
20-8-2019 Charrada en Coret en Bausen entàs vesins de Jusèp Loís Sans e Jèp de 



Montoya.
13-9-2019 Amassada dera Seccion de lengua deth Collègi d’avocats ena Acadèmia. 

Assistissen Jusèp Loís Sans e Ròsa Maria Salgueiro
14-9-2019 Participacion ena inauguracion deth bust a frederic Mistral en Tolosa. 

Participen Angelina Cases e Ròsa Maria Salgueiro.
17-9-2019 Atencion a Alain Viaut (Maison des sciences de l’Homme d’Aquitaine) 

e Moskvitcheva Svetlana dera Universitat Russa dera amistat des pòbles 
(Moscu)

19-9-2019 Amassada de Conselh Permanent
27-9-2019 Amassada dera Seccion Aranesa; aprobacion deth Diccionari aranés
28-9-2019 Assistir a Sant Fabian en Tredòs
29-9-2019 Assistir a acte per Mossen Condò en Bossòst
3-10-2019 Libreria Occitana, adquisicion libres, de Tolosa e participar ena 

Mesadièra
7-10-2019 Recepcion, per Jusèp Loís Sans e Jèp de Montoya, as alumnes deth 

Licèu de Borda de Dax.
11-10-2019 Conferéncia de Jèp de Montoya sus Mossen Condò en IEI-Lhèida. 

Organize DGPL en an Lafont
2-11-2019 Adquisicion der Atlas Lingüistic de Gasconha ar Bibliotèca de 

Catalonha
12-´11-2019 Conferéncia de Jèp de Montoya sus Mossen Condò en CEC Barcelona. 

Organize DGPL en an Lafont
21-11-2019 Ròsa Salgueiro hè ua conferéncia en Amics de la Unesco sus era escòla 

aranesa
22-11-2019 Presentacion deth Diccionari as collaboradors deth madeish
25-11-2019 Presentacion deth Diccionari ar Estudi Alejandro Casona de Les.

Classa d’aranés C ena Acadèmia entà entregar es materiaus ar alumnat
28-11-2019 Presentacion deth Diccionari ar Estudi Garona de Vielha.
2-12-2019 Presentacion deth Diccionari ar Institut d’Aran.
3-12-2019 Presentacion ar Alcalde Naut Aran en Ajuntament

Presentacion deth Diccionari ara ETEVA
Presentacion deth Diccionari ara Escòla de Bossòst

4-12 Presentacion ara Escòla d’Ostalaria deth Diccionari
4-12 Aumenatge a Robèrt Lafont en Palai dera Generalitat, copresidit peth 

President der IEA-AALO
5-12 Presentacion deth Nomenclator dera Val d’Aran en ICGC. Intervencion 

de Jusèp Loís Sans
9-12 Presentacion deth Diccionari as Mossos d’esquadra
11-12 Presentacion deth Diccionari e demès òbres dera Acadèmia ara Policia 

Nacionau
13-12 Presentacion deth Diccionari e dera Acadèmia as Pompièrs d’Aran
16-12 Presentacion deth Diccionari e dera Acadèmia as trabalhadors deth 

Conselh Generau d’Aran.
17-12 Presentacion deth Diccionari e des demès publicacions dera Acadèmia 

ara Glèisa d’Aran
18-12 Presentacion deth Diccionari ena residéncia Sant Antòni de Vielha
18-12 Presentacion deth Diccionari e demès produccions dera Acadèmia ath 

casau deth Jubilat de Bossòst e ara Corau Margalida
19-12 Presentacion deth Diccionari as Servicis educatius dera Val d’Aran
27-12 Presentacion Generau deth Diccionari e deth Nomenclator en Hotèl 

Tuca. Participen Damià Calvet Conselhèr de Territòri e Sostenibilitat e 



Amador Marqués Conselhèr Generau d’Aran
8-1-2020 Presentacion dera Acadèmiaq e deth Diccionari ara ZER Val d’Aran e 

ara Directora dera Bibliotèca Generau de Vielha


